
 

 

Cynhaliwyd Eisteddfod Gadeiriol Mynydd y Garreg yn Neuadd y Pentref ar ddydd 
Gwener, Mai 8 fed 2026. Y beirniaid ar y noson oedd Meinir Richards (Cerdd), 
Tudur Dylan Jones (Llefaru a Llên), Catrin Brown (Dawns) a Ceri Morris (Celf). 
Ein cyfeilydd medrus oedd Mr Jonathan Morgan. Diolchwn i’r beirniaid i gyd ac 
i’r cyfeilydd am eu gwaith caled.  

Ein llywydd gwadd eleni oedd yr actor amryddawn Ioan Hefin. Yn ffyddlon i’r 
Eisteddfod flwyddyn ar ôl blwyddyn, mae’r actor, awdur a chyfarwyddwr yn wir 
yn ddyn o’i filltir sgwâr. Roedd yn bleser mawr gwrando arno’n sôn am ei waith 
ym myd y theatr, ffilm, radio a theledu — profiadau sydd wedi mynd ag ef i 
bedwar ban byd.  

Enillwyd cadair yr Eisteddfod eleni gan Mark Ford o Bontarddulais. Dyma’r tro 
cyntaf i Mark gystadlu mewn cystadleuaeth ysgrifennu. O ddydd i ddydd, mae’n 
bennaeth yn Ysgol Gynradd Meidrim. Wedi dathlu pen-blwydd arbennig eleni, 
penderfynodd nodi’r achlysur drwy roi cynnig ar gystadlu — ac fe ddaeth 
llwyddiant mawr ar ei ran. Diolchwn unwaith yn rhagor i Huw Morris am wneud 
y gadair eleni eto. Dathlwyd llwyddiant y bardd gyda Dawns y Blodau gan blant 
lleol Ysgol Gynradd Mynydd y Garreg. Darllenwyd cyfarchiad a gwerthfawrogiad 
o waith Mark a ysgrifenwyd gan Heddwyn Jones, bardd lleol a ffrind da i’n 
heisteddfod.  

Diolch yn fawr iawn i’r noddwyr a phawb a gynorthwyodd mewn unrhyw ffordd 
ar y noson. Diolch arbennig i’r bobl lleol ac i’r ysgolion lleol am ein cefnogi eto 
eleni.  

Gweler isod ganlyniadau llwyfan a gwaith cartref Eisteddfod Gadeiriol Mynydd y 
Garreg 2026 

 

 

 



 

 


